
МЕХАНИКАДАН ЕСЕПТЕР ШЫҒАРУ КЕЗІНДЕ
ПӘНАРАЛЫҚ БАЙЛАНЫСТЫ ЖҮЗЕГЕ АСЫРУДЫҢ ӘДІСТЕРІ

Абикешов К.

Пәндердің интеграциясы  яғни  пәнаралық байланысы – ғылымаралық
байланыстың дидактикалық эквиваленті ретінде білінеді және пәндер
мазмұнында табиғатта әсер ететін диалектикалық өзара байланысты көрсете
отырып, жаратылыстану білімдер жүйесін қалыптастырудың қажетті шарты
болып табылады.

Пәндер білімдерін интеграциялау арқылы пәнаралық байланысты
жүзеге асыру теориясымен көптеген зерттеушілер айналысқан.

Жалпы білімдер және политехникалық білімдер арасындағы
байланыстарды пайдалану мүмкіндіктері зерттелді.

Пәнаралық байланысты оқу қызметінің белсенділігін арттыру
тұрғысынан Б.Г.Ананьев, одан кейін мұны В.Н.Федорова жете зерттеді.

Осы кезең жұмыстарында жеке пәндер өзара байланыстарының
проблемасын қоюға және шешуге ұмтылатын дидактикалық себептер
ашылды. Екі қарама-қарсы тенденциялар – білімдерді дифференциялау және
интеграциялаудың өзара байланысты жағдайында өтетін ғылым дамуының
диалектикасын білім берудің мазмұны мен құрылымында қамтып көрсету
арқылы оны жетілдіру дәуірі де оларға жатады.

Студенттерге механика есептерін шығару кезінде бір есептің түрліше
шығару варианттарын қарастыру мүмкін және жөн деп есептейміз.

Бұл кезде бір есепті бірнеше тәсілмен шығару жолдарын – тек қана
түрліше тәсілдер ғана емес, түрліше математикалық аппараттарды
пайдалану: мысалы, кинематикадан есепті бірде синус және косинустың екі
еселік бұрыш формуласын, екінші жағдайда доғал бұрыштың
тригонометриялық функциясын пайдалана отырып, жүзеге асыруға болады
(мұның әрқайсысы өз ерекшелігі бар). Сол есепті тіпті басқа шешім – оны
векторлық теңдіктің геометриялық түсініктерін пайдалану арқылы да
шығаруға болады, координаттық тәсілді де пайдалануды зерттеп
қарастырдық.

Білім беру мазмұнын интеграциялау проблемасы дүние жүзі елдері
педагогтарының назарын өзіне аударуда. Пәндер білімдерін интеграциялау
бағытын шетел педагогикасы қазіргі ғылым дамуының деңгейіне сай келетін
прогресшіл бағыт деп есептейді. Мысалы, АҚШ университеттеріне
пәнаралық жалпыланып қорытындыланған курстар өткізіледі, педагогикалық
институттарында тар мамандықтардан бас тартып, мамандарды дайындау
кезінде интеграцияланған пәндерді кең түрде пайдалану жүзеге асып отыр.
Франция университеттерінде ЖОО құрамы өзгеріп, факультеттерден бас



тартып, жалпы білім беретін және жалпы техникалық пәндердің жалпыланып
қорытындыланған білімдер негізінде көп салалы мамандар дайындау кең
түрде таралып отыр.


